
hgipéria do té ndryshojé ményrén se si garanton furnizimin b
me karburante né rast krizash, duke krijuar gradualisht njé rrezikshme, ..
rezervé strategjike té naftés dhe nénprodukteve té saj, e

cila do t& menaxhohet pérmes njé autoriteti té& posacém. Né

Kuvend éshté depoituar nisma ligjore qé parashikon njé model té

ri gé synon qé vendi té keté né dispozicion karburant edhe né

rast t& ndérprerjeve té papritura té importeve apo problemeve

serioze né tregjet ndérkombétare.

Projektligji i hartuar nga Ministria e Infrastrukturés dhe Energjisé
pércakton gé rezerva minimale duhet té jeté e barabarté me té
paktén 90 dité té importeve mesatare ditore neto ose 61 dité té
konsumit mesatar ditor té brendshém, duke u marré pér bazé
sasia qé rezulton mé e madhe. Rezerva nuk do té krijohet
menjéheré, por gradualisht, sipas njé plani veprimi gé do té
miratohet nga Késhilli i Ministrave.

Ndryshimi kryesor lidhet me ményrén e administrimit. Aktualisht,
detyrimi pér mbaijtjen e rezervave bie mbi rafinerité dhe
kompanité e tregtimit me shumicé, té cilat prej vitit 2011 kané
detyrimin qé té mbajné rezerva té barabarta me 90 dité
mesatare shitjeje. Me skemén e re parashikohet ngritja e
Autoritetit pér Rezervén e Sigurisé, i cili do té blejé, shesé dhe
administrojé stokun strategjik. Rezervat mund té ruhen né
kapacitetet e Autoritetit ose né depo té operatoréve privaté té
kontraktuar prej tij.

Krijimi i stokut do té keté njé kosto té konsiderueshme. Modeli
financiar i pérfshiré né relacion parashikon pér periudhén 2026-
2030 blerjen e rreth 43,600 tonéve karburante, me njé kosto té
vlerésuar prej rreth 39.4 milioné eurosh pér blerjen dhe 2.6
milioné euro pér depozitimin, ose rreth 42 milioné euro gjithse;j.



Stoku i parashikuar né kété model pérbéhet nga 17,440 ton nafté
bruto, 13,080 ton diesel, 8,720 ton benziné, 2,180 ton karburant
avionésh dhe 2,180 ton LPG. Kjo do té thoté se rezerva
strategjike nuk do té pérbéhet vetém nga nafta bruto, por edhe
nga produktet gé mund té pérdoren drejtpérdrejt nga tregu né
rast nevoje.

Rezervat do té& ruhen nén njé regjim té posagém sigurie. Ato
duhet té jené né ¢cdo moment fizikisht té disponueshme dhe té
aksesueshme dhe nuk mund té pérdoren si kolateral, té
vendosen nén hipoteké apo peng, apo té€ jené objekt i kufizimeve
qé do té pengonin pérdorimin e menjéhershém té tyre.

Pér kontrollin e stokut do té krijohet edhe Regjistri Kombétar i
Rezervave té Sigurisé, ku do té regjistrohen vendndodhja e
kapaciteteve té depozitimit, kapacitetet dhe sasité e ruajtura. Té
dhénat do té administrohen nga Autoriteti né bashképunim me
INSTAT-in dhe Drejtoriné e Pérgjithshme té Doganave.

Né rast té njé ndérprerjeje té réndé té furnizimit, rezervat do té
mund té nxirren né treg pér té garantuar furnizimin e ekonomisé.
Vendimi pér pérdorimin e tyre do té merret nga Késhilli i
Ministrave, né pérputhje me mekanizmin kombétar té reagimit
ndaj krizave.

Ndryshimi lidhet edhe me procesin e integrimit europian.
Shqipéria synon té pérafrojé sistemin me direktivén europiane
pér rezervat minimale té naftés. Sipas relacionit, krijimi i sistemit
té ri synon té sjellé modelin shgiptar né linjé me kérkesat e
Bashkimit Europian dhe Komunitetit té Energjisé.

Euro vijon “rrokullisjen”, prek Bordi ul me 6 leké cmimin e SEPA nxit remitancat, BSH: Ulja e
rekord té ri né vlerén e 91.4 lekéve naftés, do té shitet me 213 kostove ka shtuar dérgesat e
leké/litri! Benzina shkon né 193 emigrantéve
leké/litri

